
Minnisblað 

 

Efni: Notendastýrð persónuleg aðstoð Hafnarfjarðarbæjar við fatlað fólk 

Til: Fjölskylduþjónustu Hafnarfjarðar 

Dags: 30. mars 2019 

 

Breytt lagaumhverfi, ný eyðublöð, starfsleyfi og endurnýjun á gildandi NPA samningi. 

Hinn 1. október sl. tóku gildi lög um þjónustu við fatlað fólk með langvarandi stuðningsþarfir, nr. 

38/2018. Í lögunum er að finna mörg nýmæli sem hafa það að markmiði að bæta og styrkja þjónustu 

við fatlað fólk á Íslandi. 

Í lok desember sl. skrifaði félags- og jafnréttismálaráðherra undir reglugerð um NPA, nr. 1250/2018. Í 

reglugerðinni er að finna umfjöllun um gildissvið, markmið og skilgreiningar um NPA, meðferð 

umsókna, skipulag og framkvæmd, ráðningu aðstoðarfólks og starfsumhverfi, umsýslu NPA og 

fjárhagslega framkvæmd. 

Til að formgera og auka gæðin við framkvæmd NPA hafa samhliða setningu reglugerðarinnar um NPA 
átt sér stað breytingar á eyðublöðum vegna;  

 samkomulags um vinnustundir  

 einstaklingssamnings  

 samstarfssamnings 
 

Eyðublöðin eru nú ítarlegri en áður auk viðauka sem fylla þarf út. Markmiðið er sem fyrr að öllum sem 

að koma sé ljós samsetning þeirra þjónustuþátta sem mynda NPA-samning, sbr. 12. gr. laganna. 

Sveitarfélögum landsins er gert að gera nýja samninga um NPA og nota ný eyðublöð frá og með 1. 

október 2019. Í ljósi þessa hefur gildandi samningum Hafnarfjarðarbæjar vegna NPA þjónustu fyrir árið 

2019 verið sagt upp frá og með 30. júní nk. með gildistöku 30. september nk.  

Á grundvelli stöðumats verður gerður nýr einstaklingssamningur um NPA frá 1. október 2019 svo fremi 

að fyrir liggi gilt starfsleyfi umsýsluaðila. 

 

Starfsleyfi vegna NPA 

Í 6. gr. áðurnefndrar reglugerðar segir: 

 „að á grundvelli samkomulags um vinnustundir geti notandi valið að semja við þann 

 umsýsluaðila sem hann kýs eða sjá sjálfur um umsýsluna. Skilyrði þess að hann geti sjálfur séð 

 um umsýslu er að hann hafi gilt starfsleyfi skv. 7. gr. laga nr. 38/2018. Gerð er krafa þess eðlis 

 að notendur, aðstoðarfólk, aðstoðarverkstjórnendur og umsýsluaðilar sæki bæði grunn- og 

 framhaldsnámskeið“. 

Af hálfu ráðuneytisins er gerð krafa um að fólk hafi sótt áðurnefnd námskeið og fengið starfsleyfi sitt 

samþykkt fyrir 21. júní 2019. Gæða- og eftirlitsstofnun félagsþjónustu og barnaverndar annast 

afgreiðslu starfsleyfa.  

 

NPA samningar í Hafnarfirði 

Allt frá árinu 2012 fram til 1. október 2018 hefur NPA verið skilgreint sem tilraunaverkefni en hlaut 

eins og áður hefur komið fram löggildingu frá 1. október 2018. NPA samningar í Hafnarfirði voru alls 

sex talsins fram að gildistöku nýrra laga, en fjölgaði í 14 frá 1. október þegar átta 

beingreiðslusamningum var breytt í NPA samninga.  

Alls eru 18 einstaklingar með NPA samning við Hafnarfjarðarbæ frá 1. janúar 2019. Samningunum 

fjölgaði á milli ára þegar þrír fatlaðir einstaklingar flutti í sveitarfélagið, tveir þeirra með NPA samning 

og einn með beingreiðslusamning hjá öðrum sveitarfélögum. Auk þess var einum 

beingreiðslusamningi breytt í NPA samning frá áramótum. 

Sveitarfélögum hefur ár hvert verið gert að sækja um mótframlag vegna NPA samninga til 

Jöfnunarsjóðs sem greiðir 25% af kostnaði samninga að frádreginni grunnþjónustu sveitarfélagsins.  

 

 
ÁR 

FJÖLDI NPA 
SAMNINGA 

TÍMAGJALD HEILDARKOSTNAÐUR ENDURGREIÐSLA 

2012 6  2.800  157.087.463  

2013 8 2.943  107.821.821  

2014 5  2.943  64.780.215  

2015 7 3.090  114.151.853  

2016 7 3.399  115.623.885  

2017 7 3.522  146.691.303  

2018 6 x 12 mán  3.650   

2018 8 x 3 mán  3.650 143.051.825 35.762.956 

2019 18  4.117  334.455.387  

 

 

Guðrún Frímannsdóttir, 

Deildarstjóri stoðþjónustu 

 

 


